
Shri Kamala Stotra 2

ஶ்ரீகமலாஸ்தோத்ரம் 2

ஶ்ரீ லக்ஷ்ம்யை நம: ।
ஶ்ரீ ஶங்கர உவாச ।
அதா²த:ஸம்ப்ரவக்ஷ்யாமி லக்ஷ்மீஸ்தோத்ரமநுத்தமம் ।
பட²நாத் ஶ்ரவணாத்³யஸ்ய நரோ மோக்ஷமாவாப்நுயாத் ॥ 1॥
கு³ஹ்யாத்³கு³ஹ்யதரம் புண்யம் ஸர்வதே³வநமஸ்க்ரு’தம் ।
ஸர்வமந்த்ரமயம் ஸாக்ஷாச்ச்²ரு’ணு பர்வதநந்தி³நி ॥ 2 ॥
அநந்தரூபிணீ லக்ஷ்மீரபாரகு³ணஸாக³ரீ ।
அணிமாதி³ஸித்³தி⁴தா³த்ரீ ஶிரஸா ப்ரணமாம்யஹம் ॥ 3॥
ஆபது³த்³தா⁴ரிணீ த்வம் ஹி ஆத்³யா ஶக்தி: ஶுபா⁴ பரா ।
ஆத்³யா ஆநந்த³தா³த்ரீ ச ஶிரஸா ப்ரணமாம்யஹம் ॥ 4॥
இந்து³முகீ²இஷ்டதா³த்ரீ இஷ்டமந்த்ரஸ்வரூபிணீ ।
இச்சா²மயீ ஜக³ந்மாத: ஶிரஸா ப்ரணமாம்யஹம் ॥ 5॥
உமா உமாபதேஸ்த்வந்து ஹ்யுத்கண்டா²குலநாஶிநீ ।
உர்வீஶ்வரீ ஜக³ந்மாதர்லக்ஷ்மி தே³வி நமோऽஸ்து தே ॥ 6॥
ஐராவதபதிபூஜ்யா ஐஶ்வர்யாணாம் ப்ரதா³யிநீ ।
ஔதா³ர்யகு³ணஸம்பந்நா லக்ஷ்மி தே³வி நமோऽஸ்து தே ॥ 7॥
க்ரு’ஷ்ணவக்ஷ:ஸ்தி²தா தே³வி கலிகல்மஷநாஶிநீ ।
க்ரு’ஷ்ணசித்தஹரா கர்த்ரீ ஶிரஸா ப்ரணமாம்யஹம் ॥ 8॥
கந்த³ர்பத³மநா தே³வி கல்யாணீ கமலாநநா ।
கருணார்ணவஸம்பூர்ணா ஶிரஸா ப்ரணமாம்யஹம் ॥ 9॥
க²ஞ்ஜநாக்ஷீ க²ஞ்ஜநாஸா தே³வி கே²த³விநாஶிநீ ।
க²ஞ்ஜரீடக³திஶ்சைவ ஶிரஸா ப்ரணமாம்யஹம் ॥ 10॥
கோ³விந்த³வல்லபா⁴ தே³வீ க³ந்த⁴ர்வகுலபாவநீ ।

ஶ்ரீகமலாஸ்தோத்ரம் 2

கோ³லோகவாஸிநீ மாத: ஶிரஸா ப்ரணமாம்யஹம் ॥ 11॥
ஜ்ஞாநதா³கு³ணதா³ தே³வி கு³ணாத்⁴யக்ஷா கு³ணாகரீ ।
க³ந்த⁴புஷ்பத⁴ரா மாத: ஶிரஸா ப்ரணமாம்யஹம் ॥ 12॥
க⁴நஶ்யாமப்ரியா தே³வி கோ⁴ரஸம்ஸாரதாரிணீ ।
கோ⁴ரபாபஹரா சைவ ஶிரஸா ப்ரணமாம்யஹம் ॥ 13॥
சதுர்வேத³மயீ சிந்த்யா சித்தாசைதந்யதா³யிநீ ।
சதுராநநபூஜ்யா ச ஶிரஸா ப்ரணமாம்யஹம் ॥ 14॥
சைதந்யரூபிணீ தே³வி சந்த்³ரகோடிஸமப்ரபா⁴ ।
சந்த்³ரார்கநக²ரஜ்யோதிர்லக்ஷ்மி தே³வி நமாம்யஹம் ॥ 15॥
சபலா சதுராத்⁴யக்ஷீ சரமே க³திதா³யிநீ ।
சராசரேஶ்வரீ லக்ஷ்மி ஶிரஸா ப்ரணமாம்யஹம் ॥ 16॥
ச²த்ரசாமரயுக்தா ச ச²லசாதுர்யநாஶிநீ ।
சி²த்³ரௌக⁴ஹாரிணீ மாத: ஶிரஸா ப்ரணமாம்யஹம் ॥ 17॥
ஜக³ந்மாதா ஜக³த்கர்த்ரீ ஜக³தா³தா⁴ரரூபிணீ ।
ஜயப்ரதா³ ஜாநகீ ச ஶிரஸா ப்ரணமாம்யஹம் ॥ 18॥
ஜாநகீஶப்ரியா த்வம் ஹி ஜநகோத்ஸவதா³யிநீ ।
ஜீவாத்மநாம் ச த்வம் மாத: ஶிரஸா ப்ரணமாம்யஹம் ॥ 19॥
ஜி²ஞ்ஜீரவஸ்வநா தே³வி ஜ²ஞ்ஜா²வாதநிவாரிணீ ।
ஜ²ர்ஜ²ரப்ரியவாத்³யா ச ஶிரஸா ப்ரணமாம்யஹம் ॥ 20॥
அர்த²ப்ரதா³யிநீம் த்வம் ஹி த்வஞ்ச ட²காரரூபிணீ ।
ட⁴க்காதி³வாத்³யப்ரணயா ட³ம்ப²வாத்³யவிநோதி³நீ॥
ட³மரூப்ரணயா மாத: ஶிரஸா ப்ரணமாம்யஹம் ॥ 21॥
தப்தகாஞ்சநவர்ணாபா⁴ த்ரைலோக்யலோகதாரிணீ ।
த்ரிலோகஜநநீ லக்ஷ்மி ஶிரஸா ப்ரணமாம்யஹம் ॥ 22॥
த்ரிலோக்யஸுந்த³ரீ த்வம் ஹி தாபத்ரயநிவாரிணீ ।
த்ரிகு³ணதா⁴ரிணீ மாத: ஶிரஸா ப்ரணமாம்யஹம் ॥ 23॥
த்ரைலோக்யமங்க³ளா த்வம் ஹி தீர்த²மூலபத³த்³வயா ।

த்ரிகாலஜ்ஞா த்ராணகர்த்ரீ ஶிரஸா ப்ரணமாம்யஹம் ॥ 24॥
து³ர்க³திநாஶிநீ த்வம் ஹி தா³ரித்³ர்யாபத்³விநாஶிநீ ।
த்³வாரகாவாஸிநீ மாத: ஶிரஸா ப்ரணமாம்யஹம் ॥ 25॥
தே³வதாநாம் து³ராராத்⁴யா து:³க²ஶோகவிநாஶிநீ ।
தி³வ்யாப⁴ரணபூ⁴ஷாங்கீ³ ஶிரஸா ப்ரணமாம்யஹம் ॥ 26॥
தா³மோத³ரப்ரியா த்வம் ஹி தி³வ்யயோக³ப்ரத³ர்ஶிநீ ।
த³யாமயீ த³யாத்⁴யக்ஷீ ஶிரஸா ப்ரணமாம்யஹம் ॥ 27॥
த்⁴யாநாதீதா த⁴ராத்⁴யக்ஷா த⁴நதா⁴ந்யப்ரதா³யிநீ ।
த⁴ர்மதா³தை⁴ர்யதா³ மாத: ஶிரஸா ப்ரணமாம்யஹம் ॥ 28॥
நவகோ³ரோசநா கௌ³ரீ நந்த³நந்த³நகே³ஹிநீ ।
நவயௌவநசார்வங்கீ³ ஶிரஸா ப்ரணமாம்யஹம் ॥ 29॥
நாநாரத்நாதி³பூ⁴ஷாட்⁴யா நாநாரத்நப்ரதா³யிநீ ।
நிதாம்பி³நீ நலிநாக்ஷீ லக்ஷ்மி தே³வி நமோऽஸ்து தே ॥ 30॥
நிது⁴வநப்ரேமாநந்தா³ நிராஶ்ரயக³திப்ரதா³ ।
நிர்விகாரா நித்யரூபா லக்ஷ்மி தே³வி நமோऽஸ்து தே ॥ 31॥
பூர்ணாநந்த³மயீ த்வம் ஹி பூர்ணப்³ரஹ்மஸநாதநீ ।
பரா ஶக்தி: பரா ப⁴க்திர்லக்ஷ்மி தே³வி நமோऽஸ்து தே ॥ 32॥
பூர்ணசந்த்³ரமுகீ² த்வம் ஹி பராநந்த³ப்ரதா³யிநீ ।
பரமார்த²ப்ரதா³லக்ஷ்மி ஶிரஸா ப்ரணமாம்யஹம் ॥ 33॥
புண்ட³ரீகாக்ஷிணீ த்வம் ஹி புண்ட³ரீகாக்ஷகே³ஹிநீ ।
பத்³மராக³த⁴ரா த்வம் ஹி ஶிரஸா ப்ரணமாம்யஹம் ॥ 34॥
பத்³மா பத்³மாஸநா த்வம் ஹி பத்³மமாலாவிதா⁴ரிணீ ।
ப்ரணவரூபிணீ மாத: ஶிரஸா ப்ரணமாம்யஹம் ॥ 35॥
பு²ல்லேந்து³வத³நா த்வம் ஹி ப²ணிவேணிவிமோஹிநீ ।
ப²ணிஶாயிப்ரியா மாத: ஶிரஸா ப்ரணமாம்யஹம் ॥ 36॥
விஶ்வகர்த்ரீ விஶ்வப⁴ர்த்ரீ விஶ்வத்ராத்ரீ விஶ்வேஶ்வரீ ।
விஶ்வாராத்⁴யா விஶ்வபா³ஹ்யா லக்ஷ்மி தே³வி நமோऽஸ்து தே ॥ 37॥

விஷ்ணுப்ரியா விஷ்ணுஶக்திர்பீ³ஜமந்த்ரஸ்வரூபிணீ ।
வரதா³ வாக்யஸித்³தா⁴ ச ஶிரஸா ப்ரணமாம்யஹம் ॥ 38॥
வேணுவாத்³யப்ரியா த்வம் ஹி வம்ஶீவாத்³யவிநோதி³நீ ।
வித்³யுத்³கௌ³ரீ மஹாதே³வி லக்ஷ்மீ தே³வி நமோऽஸ்து தே ॥ 39॥
பு⁴க்திமுக்திப்ரதா³ த்வம் ஹி ப⁴க்தாநுக்³ரஹகாரிணீ ।
ப⁴வார்ணவத்ராணகர்த்ரீ லக்ஷ்மி தே³வி நமோऽஸ்து தே ॥ 40॥
ப⁴க்தப்ரியா பா⁴கீ³ரதீ² ப⁴க்தமங்க³ளதா³யிநீ ।
ப⁴யாதா³ ப⁴யதா³த்ரீ ச லக்ஷ்மி தே³வி நமோऽஸ்து தே ॥ 41॥
மநோऽபீ⁴ஷ்டப்ரதா³ த்வம் ஹி மஹாமோஹவிநாஶிநீ ।
மோக்ஷதா³ மாநதா³த்ரீ ச லக்ஷ்மி தே³வி நமோऽஸ்து தே ॥ 42॥
மஹாத⁴ந்யா மஹாமாந்யா மாத⁴வஸ்யாத்மமோஹிநீ ।
முக²ராப்ராணஹந்த்ரீ ச லக்ஷ்மி தே³வி நமோऽது தே ॥ 43॥
யௌவநபூர்ணஸௌந்த³ர்யா யோக³மாயா ததே²ஶ்வரீ ।
யுக்³மஶ்ரீப²லவ்ரு’க்ஷா ச லக்ஷ்மி தே³வி நமோऽஸ்து தே ॥ 44॥
யுக்³மாங்க³த³விபூ⁴ஷாட்⁴யா யுவதீநாம் ஶிரோமணி: ।
யஶோதா³ஸுதபத்நீ ச லக்ஷ்மி தே³வி நமோऽஸ்து தே ॥ 45 ॥
ரூபயௌவநஸம்பந்நா ரத்நாலங்காரதா⁴ரிணீ ।
ராகேந்து³கோடிஸௌந்த³ர்யா லக்ஷ்மி தே³வி நமோऽஸ்து தே ॥ 46॥
ரமா ராமா ராமபத்நீ ராஜராஜேஶ்வரீ ததா² ।
ராஜ்யதா³ ராஜ்யஹந்த்ரீ ச லக்ஷ்மி தே³வி நமோऽஸ்து தே ॥ 47॥
லீலாலாவண்யஸம்பந்நா லோகாநுக்³ரஹகாரிணீ ।
லலநா ப்ரீதிதா³த்ரீ ச லக்ஷ்மி தே³வி நமோऽஸ்து தே ॥ 48॥
வித்³யாத⁴ரீ ததா² வித்³யா வஸுதா³ த்வந்து வந்தி³தா ।
விந்த்⁴யாசலவாஸிநீ ச லக்ஷ்மி தே³வி நமோऽஸ்து தே ॥ 49॥
ஶுப⁴காஞ்சநகௌ³ராங்கீ³ ஶங்க²கங்கணதா⁴ரிணீ ।
ஶுப⁴தா³ ஶீலஸம்பந்நா லக்ஷ்மி தே³வி நமோऽஸ்து தே ॥ 50॥
ஷட்சக்ரபே⁴தி³நீ த்வம் ஹி ஷடை³ஶ்வர்யப்ரதா³யிநீ ।
ஷோட³ஶீ வயஸா த்வந்து லக்ஷ்மி தே³வி நமோऽஸ்து தே ॥ 51॥

ஸதா³நந்த³மயீ த்வம் ஹி ஸர்வஸம்பத்திதா³யிநீ ।
ஸம்ஸாரதாரிணீ தே³வி ஶிரஸா ப்ரணமாம்யஹம் ॥ 52॥
ஸுகேஶீ ஸுக²தா³ தே³வி ஸுந்த³ரீ ஸுமநோரமா ।
ஸுரேஶ்வரீ ஸித்³தி⁴தா³த்ரீ ஶிரஸா ப்ரணமாம்யஹம் ॥ 53॥
ஸர்வஸங்கடஹந்த்ரீ த்வம் ஸத்யஸத்த்வகு³ணாந்விதா ।
ஸீதாபதிப்ரியா தே³வி ஶிரஸா ப்ரணமாம்யஹம் ॥ 54॥
ஹேமாங்கி³நீ ஹாஸ்யமுகீ²ஹரிசித்தவிமோஹிநீ ।
ஹரிபாத³ப்ரியா தே³வி ஶிரஸா ப்ரணமாம்யஹம் ॥ 55॥
க்ஷேமங்கரீ க்ஷமாதா³த்ரீ க்ஷௌமவாஸோவிதா⁴ரிணீ ।
க்ஷீணமத்⁴யா ச க்ஷேத்ராங்கீ³லக்ஷ்மி தே³வி நமோऽஸ்து தே ॥ 56॥
॥ ப²லஶ்ருதி ॥
ஶ்ரீ ஶங்கர உவாச ।
அகாராதி³க்ஷகாராந்தம் லக்ஷ்மீதே³வ்யா:ஸ்தவம் ஶுப⁴ம் ।
படி²தவ்யம் ப்ரயத்நேந த்ரிஸந்த்⁴யஞ்ச தி³நே தி³நே ॥ 57॥
பூஜநீயா ப்ரயத்நேந கமலா கருணாமயீ ।
வாஞ்சா²கல்பலதா ஸாக்ஷாத்³பு⁴க்திமுக்தி ப்ரதா³யிநீ ॥ 58॥
இத³ம் ஸ்தோத்ரம் படே²த்³யஸ்து ஶ‍்ரு’ணுயாத் ஶ்ராவயேத³பி ।
இஷ்டஸித்³தி⁴ர்ப⁴வேத்தஸ்ய ஸத்யம் ஸத்யம் ஹி பார்வதி ॥ 59॥
இத³ம் ஸ்தோத்ரம் மஹாபுண்யம் ய: படே²த்³ப⁴க்திஸம்யுத: ।
தஞ்ச த்³ரு’ஷ்ட்வா ப⁴வேந்மூகோ வாதீ³ஸத்யம் ந ஸம்ஶய: ॥ 60॥
ஶ‍்ரு’ணுயாச்²ராவயேத்³யஸ்து படே²த்³வா பாட²யேத³பி ।
ராஜாநோ வஶமாயாந்தி தம் த்³ரு’ஷ்ட்வா கி³ரிநந்தி³நி ॥ 61॥
தம் த்³ரு’ஷ்ட்வா து³ஷ்டஸங்கா⁴ஶ்ச பலாயந்தே தி³ஶோ த³ஶ ।
பூ⁴தப்ரேதக்³ரஹா யக்ஷா ராக்ஷஸா: பந்நகா³த³ய:॥
வித்³ரவந்தி ப⁴யார்தா வை ஸ்தோத்ரஸ்யாபி ச கீர்தநாத் ॥ 62॥
ஸுராஶ்ச ஹ்யஸுராஶ்சைவ க³ந்த⁴ர்வகிந்நராத³ய: ।
ப்ரணமந்தி ஸதா³ ப⁴க்த்யா தம் த்³ரு’ஷ்ட்வா பாட²கம் முதா³ ॥ 63॥

த⁴நார்தீ²லப⁴தே சார்த² புத்ரார்தீ² ச ஸுதம் லபே⁴த் ।
ராஜ்யார்தீ²லப⁴தே ராஜ்யம் ஸ்தவராஜஸ்ய கீர்தநாத் ॥ 64॥
ப்³ரஹ்மஹத்யா ஸுராபாநம் ஸ்தேயம் கு³ர்வங்க³நாக³ம: ।
மஹாபாபோபபாபஞ்ச தரந்தி ஸ்தவகீர்தநாத் ॥ 65॥
க³த்³யபத்³யமயீ வாணீ முகா²த்தஸ்ய ப்ரஜாயதே ।
அஷ்டஸித்³தி⁴மவாப்நோதி லக்ஷ்மீஸ்தோத்ரஸ்ய கீர்தநாத் ॥ 66॥
வந்த்⁴யா சாபி லபே⁴த் புத்ரம் க³ர்பி⁴ணீ ப்ரஸவேத்ஸுதம் ।
பட²நாத்ஸ்மரணாத் ஸத்யம் வச்மி தே கி³ரிநந்தி³நி ॥ 67॥
பூ⁴ர்ஜபத்ரே ஸமாலிக்²ய ரோசநாகுங்குமேந து ।
ப⁴க்த்யா ஸம்பூஜயேத்³யஸ்து க³ந்த⁴புஷ்பாக்ஷதைஸ்ததா² ॥ 68॥
தா⁴ரயேத்³த³க்ஷிணே பா³ஹௌ புருஷ:ஸித்³தி⁴காங்க்ஷயா ।
யோஷித்³வாமபு⁴ஜே த்⁴ரு’த்வா ஸர்வஸௌக்²யமயீ ப⁴வேத் ॥ 69॥
விஷம் நிர்விஷதாம் யாதி அக்³நிர்யாதி ச ஶீததாம் ।
ஶத்ரவோ மித்ரதாம் யாந்தி ஸ்தவஸ்யாஸ்ய ப்ரஸாத³த: ॥ 70॥
ப³ஹுநா கிமிஹோக்தேந ஸ்தவஸ்யாஸ்ய ப்ரஸாத³த: ।
வைகுண்டே² ச வஸேந்நித்யம் ஸத்யம் வச்மி ஸுரேஶ்வரி ॥ 71॥
॥ அத²லக்ஷ்மீகவச॥
லக்ஷ்மீர்மே சாக்³ரத: பாது கமலா பாது ப்ரு’ஷ்ட²த: ।
நாராயணீ ஶீர்ஷதே³ஶே ஸர்வாங்கே³ஶ்ரீஸ்வரூபிணீ ॥ 72॥
ராமபத்நீ ப்ரத்யங்கே³ து ஸதா³வது ரமேஶ்வரீ ।
விஶாலாக்ஷீ யோக³மாயா கௌமாரீ சகிணீ ததா² ॥ 73॥
ஜயதா³த்ரீ த⁴நதா³த்ரீ பாஶாக்ஷமாலிநீ ஶுபா⁴ ।
ஹரிப்ரியா ஹரிராமா ஜயங்கரீ மஹோத³ரீ ॥ 74॥
க்ரு’ஷ்ணபராயணா தே³வீ ஶ்ரீக்ரு’ஷ்ணமநோமோஹிநீ॥
ஜயங்கரீ மஹாரௌத்³ரீ ஸித்³தி⁴தா³த்ரீ ஶுப⁴ங்கரீ ॥ 75॥
ஸுக²தா³ மோக்ஷதா³ தே³வீ சித்ரகூடவாஸிநீ ।
ப⁴யம் ஹரேத்ஸதா³ பாயாத்³ ப⁴வப³ந்தா⁴த்³விமோசயேத் ॥ 76॥

கவசந்து மஹாபுண்யம் ய: படே²த் ப⁴க்திஸம்யுத: ।
த்ரிஸந்த்⁴யமேகஸந்த்⁴யம் வா முச்யதே ஸர்வஸங்கடாத் ॥ 77॥
பட²நம் கவசஸ்யாஸ்ய புத்ரத⁴நவிவர்த⁴நம் ।
பீ⁴திவிநாஶநஞ்சைவ த்ரிஷு லோகேஷு கீர்திதம் ॥ 78॥
பூ⁴ர்ஜபத்ரே ஸமாலிக்²ய ரோசநாகுங்குமேந து ।
தா⁴ரணாத்³க³லதே³ஶே ச ஸர்வஸித்³தி⁴ர்ப⁴விஷ்யதி ॥ 79॥
அபுத்ரோ லப⁴தே புத்ரம் த⁴நார்தீ²லப⁴தே த⁴நம் ।
மோக்ஷார்தீ² மோக்ஷமாப்நோதி கவசஸ்ய ப்ரஸாத³த: ॥ 80॥
க³ர்பி⁴ணீம் லப⁴தே புத்ரம் வந்த்⁴யா ச க³ர்பி⁴ணீ ப⁴வேத் ।
தா⁴ரயேத்³யதி³ கண்டே² ச அத²வா வாமபா³ஹுகே ॥ 81॥
ய: படே²ந்நியதோ ப⁴க்த்யா ஸ ஏவ விஷ்ணுவத்³ப⁴வேத் ।
ம்ரு’த்யுவ்யாதி⁴ப⁴யம் தஸ்ய நாஸ்தி கிஞ்சிந்மஹீதலே ॥ 82॥
படே²த்³வா பாட²யேத்³வாபி ஶ‍்ரு’ணுயாச்²ராவயேத³பி ।
ஸர்வபாபவிமுக்தஸ்து லப⁴தே பரமாம் க³திம் ॥ 83॥
விபதி³ஸங்கடே கோ⁴ரே ததா² ச க³ஹநே வநே ।
ராஜத்³வாரே ச நௌகாயாம் ததா² ச ரணமத்⁴யத: ।
பட²நாத்³தா⁴ரணாத்³யஸ்ய ஜயமாப்நோதி நிஶ்சிதம் ॥ 84॥
அபுத்ரா ச ததா² வந்த்⁴யா த்ரிபக்ஷம் ஶ‍்ரு’ணுயாத³பி ।
ஸுபுத்ரம் லப⁴தே ஸா து தீ³ர்கா⁴யுஷ்யம் யஶஸ்விநம் ॥ 85॥
ஶ‍்ரு’ணுயாத்³ய: ஶுத்³த⁴பு³த்³த்⁴யா த்³வௌ மாஸௌ விப்ரவக்ரத: ।
ஸர்வாந்காமாநவாப்நோதி ஸர்வப³ந்தா⁴த்³விமுச்யதே ॥ 86॥
ம்ரு’தவத்ஸா ஜீவவத்ஸா த்ரிமாஸம் ஶ‍்ரு’ணுயாத்³யதி³ ।
ரோகீ³ ரோகா³த்³விமுச்யேத பட²நாந்மாஸமத்⁴யத: ॥ 87॥
லிகி²த்வா பூ⁴ர்ஜபத்ரே ச ஹ்யத²வா தாட³பத்ரகே ।
ஸ்தா²பயேந்நியதம் கே³ஹே நாக்³நிசௌரப⁴யம் க்வசித் ॥ 88॥
ஶ‍்ரு’ணுயாத்³தா⁴ரயேத்³வாபி படே²த்³வா பாட²யேத³பி ।
ய: புமாந்ஸததம் தஸ்மிந்ப்ரஸந்நா ஸர்வ தே³வதா: ॥ 89॥
ப³ஹுநா கிமிஹோக்தேந ஸர்வஜீவேஶ்வரேஶ்வரீ ।

ஆத்³யா ஶக்தி:ஸதா³லக்ஷ்மீர்ப⁴க்தாநுக்³ரஹகாரிணீ ।
தா⁴ரகே பாட²கே சைவ நிஶ்சலா நிவஸேத்³ த்⁴ருவம் ॥ 90॥
இதி ஶ்ரீகமலா ஸ்தோத்ரம் ஸம்பூர்ணம் ।

